ՀԻՄՆԱՎՈՐՈՒՄ
ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ
ՀՀ կառավարության որոշման նախագծի 

ՀՀ Արարատի մարզի Վեդի համայնքի ղեկավարը համապատասխան գրությամբ դիմել է Հայաստանի Հանրապետության տարածքային կառավարման և ենթակառուցվածքների նախարարութան պետական գույքի կառավարման կոմիտե՝ տեղեկացնելով, որ համայնքի սոցիալական տնտեսական ենթակառուցվածքների զարգացմանն ուղղված սուբվենցիոն ծրագրերի իրականացման շրջանակներում նոր մանկապարտեզ կառուցելու նպատակով Վեդի համայնքի  Սիսավան բնակավայում նոր մանկապարտեզի շենքի կառուցման նպատակով Սիսավան բնակավայրի միջնակարգ դպրոցին հատկացված 2.49967 հեկտար մակերեսով պետական սեփականություն հանդիսացող հողամասից 0.31064 հեկտար մակերեսով հատվածն առանձնացնելու և Վեդի համայնքին նվիրաբերելու վերաբերյալ։ 
[bookmark: _Hlk175237372]  Հայաստանի Հանրապետության Արարատի մարզ, համայնք Վեդի, գյուղ Սիսավան Մ․ Մաշտոցի փողոց 12  փողոց հասցեում գտնվող պետական սեփականություն հանդիսացող 4434.95 քառ. մետր մակերեսով «Սիսավանի միջնակարգ դպրոց» ՊՈԱԿ-ին հատկացված շենքը իր օժանդակ շինություններով, ինչպես նաև դրա զբաղեցրած, օգտագործման ու սպասարկման համար հատկացված, պետական սեփականություն հանդիսացող 2.18903 հեկտար մակերեսով հողամասից առանձնացվել է 0.31064  հեկտար մակերեսով հողամասը և ստացել  անշարժ գույքի նկատմամբ իրավունքների պետական գրանցում Հայաստանի Հանրապետության Արարատի մարզ, համայնք Վեդի, գյուղ Սիսավան Մ․ Մաշտոցի փողոց 12/1 հողամաս հասցեով։
Հիմք ընդունելով Վեդի համայնքի ավագանու 02.05.2023թ. N52-Ա որոշումը՝ մշակվել է «Գույք նվիրաբերելու մասին»  ՀՀ կառավարության  որոշման նախագիծը, համաձայն որի առաջարկվում է Հայաստանի Հանրապետության Արարատի մարզ, համայնք Վեդի, գյուղ Սիսավան Մ․ Մաշտոցի փողոց 12/1 հասցեում գտնվող պետական սեփականություն հանդիսացող 0.31064 հեկտար մակերեսով հողամասը նվիրաբերել Արարատի մարզի Վեդի համայնքին՝ համայնքի սոցիալական տնտեսական ենթակառուցվածքների զարգացմանն ուղղված սուբվենցիոն ծրագրերի իրականացման շրջանակներում Սիսավան գյուղում նոր մանկապարտեզ կառուցելու նպատակով։ 
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ 
«Գույք նվիրաբերելու մասին» ՀՀ կառավարության որոշման նախագծի ընդունումը բխում է ՀՀ կառավարության 2021-2026թթ. Ծրագրի պահանջներից։
«Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ ծախսերի նվազեցում չի առաջացնի:

